'Ilm i dhikr (znanje i dhikr)

'ILM –znanje
U svrhu sticanja koristi direktno od ALLAAHa ispunjavajući Njegove naredbe na način pokazan preko Rasuulullaah-a SAWS, treba sticati znanje da bi se znalo šta ALLAAH očekuje od mene u bilo kojoj situaciji.

2-151. Mi smo vam jednog od vas kao Poslanika poslali, da vam riječi Naše kazuje i da vas očisti i da vas Knjizi i mudrosti pouči i da vas ono što niste znali nauči. 

4-113. Tebi Allaah objavljuje Knjigu i mudrost i uči te onome što nisi znao; velika je Allahova blagodat prema tebi! 

20-114. i reci; "Gospodaru moj, Ti znanje moje proširi!"

27-15. Davudu i Sulejmanu smo znanje dali i oni su govorili: "Hvala Allahu, koji nas je odlikovao iznad mnogih vjernika, robova Svojih!

29-43. To su primjeri koje Mi ljudima navodimo, ali ih samo učeni shvaćaju.

35-28. A Allaha se boje od robova Njegovih - učeni.

39-9. Reci: "Zar su isti oni koji znaju i oni koji ne znaju? 

58-11. O vjernici, kad vam se kaže: "Načinite mjesta drugima tamo gdje se sjedi" - vi načinite, pa i vama će Allaah mjesto načiniti; a kad vam se rekne: "Dignite se" - vi se dignite - Allaah će na visoke stepene uzdignuti one među vama koji vjeruju i kojima je dato znanje. - A Allaah dobro zna ono što radite.

2-42. I istinu sa neistinom ne miješajte i istinu svjesno ne tajite!

2- 44. Zar da od drugih tražite da dobra djela čine, a da pri tome sebe zaboravljate, vi koji Knjigu učite? Zar se opametiti nećete? 

11-88. Ja ne želim  činiti ono što vama zabranjujem; 

1 Abu Muusaa R.A. prenosi: Nabii  SAWS je rekao: Primjer onog što je Allaah poslao sa mnom, od znanja i upute je poput obilne kiše koja padne na zemlju (na tri različita terena). Dio zemlje je bio čist i plodan, on je prihvatio vodu, i izniklo je lijepo rastinje i pašnjak. A drugi dio zemlje je bio suh i go, zadržao je vodu (bez njenog upijanja), i Allaah je učinio da ta voda bude korisna za ljude koji su je pili i koji su odatle napajali  

svoju stoku i žnjeli odatle (jer su navodnjavali svoja polja). (Treći) Dio zemlje, na koji je kiša pala je bio od (klizave) stijene, koji niti je zadržavao vodu niti je isklijao u bujno bilje ili pašnjake. Tako (takođe su i ljudi, kao od tri vrste terena, prvi je) onaj koji stiče razumijevanje diina, ima koristi od onog s čime me je Allaah poslao, i on uči i podučava, i (drugi je) onaj koji sam nije imao korist ali drugi jesu, i (treći je) onaj koji niti se brine o tome niti prihvaća uputu  (Hidajat) od Allaaha koja je poslana preko mene. (Bukhaarii)

2. ‘Uthmaan Ibni ‘Affaan R.A. prenosi: Rasuulullaah SAWS je rekao: Najbolji od vas je onaj, ko uči Qur’aan i (onda) druge podučava. (Bukhaarii) 

3. Burajdah Al Aslami R.A. prenosi: Rasuulullaah SAWS je rekao: Onaj ko uči (izgovara) Qur’aan i njemu podučava (njegovo značenje) i onda djeluje po onome što je u Qur’aanu, on će nositi krunu od nuura (svijetla) na sudnjem danu, čiji će sjaj biti poput sunca, a njegovi roditelji će biti ukrašeni sa dva para svečane odjeće da njoj slična ne može se naći na ovom svijetu. I oni će reći (u iznenađenju): Čime smo zaslužili da budemo ovako obučeni? I biće im rečeno: Zbog vrijednosti sinovog učenja Qur’aana. (Muslim)

4. Mu’aadh Al Džuhaani R.A. prenosi: Rasuulullaah SAWS je rekao: Onaj ko čita Qur’aan i djeluje po njemu, na sudnjem danu njegovim roditeljima će biti dato da nose krunu čiji sjaj će nadmašiti sjaj sunca, (pa čak) ako bi ono bilo (da se izdigne) između vaših ovosvijetskih kuća. Pa (ako je ovo nagrada za roditelje) šta mislite o (nagradi) osobe koja lično djeluje po Qur’aanu. (Abu Daawuud)  

5. Abdullaah Ibni ‘Amr ibnil ‘Aas R.A.ma.  prenosi: Rasuulullaah SAWS je rekao: Onaj ko čita Qur’aan sačuvao je znanje poslanstva među svojim rebrima (u svom srcu), mada nije njemu objavljen. Nepristoji (Haafiz-u  Al-Qur’aan-a) da se ljuti sa onim koji se ljute i da se ponaša zaostalo sa onima koji su zaostali dok u sebi ima Allaahovu knjigu. (Mustadrak Haakim)

6. Džaabir R.A. prenosi: Rasuulullaah SAWS je rekao: Imaju dvije vrste znanja: Znanje koje je ušlo u srce, ovo znanje je korisno i znanje koje je samo na jeziku, ono će biti dokaz za Allaahove optužbe protiv djece Aadam-a A.S., da iako su znali, nisu djelovali po tome. (Targiib)

Bilješka: Znanje na jeziku odnosi se na znanje bez djela i iskrenosti ( bez ikhlaas).

7.’Uqbah Ibni ‘Aamir R.A. prenosi: Rasuulullaah SAWS je izašao do nas kad smo mi bili na suffah i upitao: Ko bi od vas volio da svako jutro ode u Buthaan ili Al 'Aqiiq (dvije pijace) i da (besplatno) dovede dvije dvogrbe ženske kamile, a niti da bude kriv za grijeh (da ih je možda ukrao), a niti da pogorša veze (sa onima koji su njihovi vlasnici). Mi odgovorismo: Ja Rasuulullaah SAWS, mi bi to voljeli. On  reče: Vaš odlazak u masdžid  svakoga jutra da podučite ili naučite dva aajata (aajatajn) knjige Allaaha, Moćnog i Divnog, je bolje za vas nego dvije ženske kamile. A (učenje ili podučavanje) tri aajaat-a je bolje nego tri ženske kamile i četiri aajaat-a bolje nego četiri ženske kamile (i tako dalje) i tako jednak broj kamila (što se više povećava). (Muslim)            

Bilješka: Ovaj hadiith objašnjava da nekoliko aajaat-a su bolji nego nekoliko skupocjenih kamila (muških i ženskih); npr. Jedna aajah je vrjednija nego jedna muška ili ženska kamila.

8.Mu’aawijah R.A. prenosi: Čuo sam Nabii  SAWS kako govori: Kad Allaah nekom želi dobro, on ga uputi prema razumijevanju diina. Ja sam samo distributor, a Allaah je onaj koji daje. (Bukhaarii)

Bilješka: Druga rečenica ovog haditha znači da Rasuulullaah SAWS je došao kao distributor znanja, a Allaah je (jedini) davalac upute (Hidajah), znanja, razumijevanja diina, razmišljanja i praktikovanja diina.

9. Ibni Abbaas R.A.ma. prenosi: Rasuulullaah SAWS me je zagrlio i učinio du’aa : Ja Allaah, poduči ga knjizi (Qur’aanu). (Bukhaarii)

10. Anas R.A. prenosi: Rasuulullaah SAWS je rekao: Doista, od predznaka saa’ah  (sudnjeg dana, sata) je taj da znanje će biti uzdignuto  i neznanje će pustiti svoje korjenje, i vino (alkohol) će se piti bestidno i zinaluk (preljuba, vanbračni odnos) će svuda postati uobičajeno.(Bukhaarii)     

Inspiracija (doživljavanje) Qur'aana i Ahadiitha

7-204. A kad se uči Qur’aan, vi ga slušajte i šutite da biste bili pomilovani."

18-70. "Ako ćeš me već pratiti" - reče onaj - "onda me ni o čemu ne pitaj dok ti ja o tome prvi ne kažem!"

39-17. Za one koji izbjegavaju da se kumirima klanjaju i koji se Allahu obraćaju -  njima su namijenjene radosne vijesti, zato obraduj robove Moje
18. koji Qur’aan slušaju i slijede ono najljepše u njemu; njima je Allaah na Pravi put ukazao i oni su pametni.

39-23. Allaah objavljuje najljepši govor, Knjigu sličnu po smislu, čije se poruke ponavljaju, zbog kojih podilazi jeza one koji se Gospodara svoga boje, a kada spomene ime Allahovo, kože njihove i srca njihova se smiruju. 

55. ‘Abdullaah Ibni Mas’uud R.A. prenosi: Rasuulullaah SAWS me je upitao da mu učim Qur’aan. Ja rekoh: Ja Rasuulullaah SAWS: Zar ja tebi da učim Qur’aan, kad je tebi objavljen? On  odgovori: Ja volim da slušam kad neko drugi uči. Pa mu ja proučih dio iz surah An Nisaa’. Kad sam došao do aajah: [image: image28.png]


 (4-41. A šta će, tek, biti kada dovedemo svjedoka iz svakoga naroda, a tebe dovedemo kao svjedoka protiv ovih? ) on reče: Stani! (Zasad je dosta). Vidio sam da je plakao i suze u njegovim očima. (Bukhaarii)        

56. Abu Hurajrah R.A.  prenosi: Rasuulullaah SAWS je rekao: Kada Allaah naredi nekom stvoru na nebesima, malaa’ikah poviju svoja krila iz straha i pokornosti  Njegovoj riječi. Naredba Allaaha Subhaanahuu wa Ta’aalaa njima zvuči poput zvučanja lanca po glatkoj stijeni. Kad im se srca oslobode straha, oni upitaju jedan drugog: Šta je tvoj Rabb rekao? Oni odgovore: Šta god je On rekao Istina je,  a On je Najuzvišeniji, Najveličanstveniji. (Bukhaarii) 

57. Abu Salamah Ibni ‘Abdur Rahamaan Ibni ‘Auf Rahimahullaah prenosi: ‘Abdullaah Ibni ‘Umar i ‘Abdullaah Ibni ‘Amr Ibni Al-’As R.A. um su se sreli na Marwah (brdo kod Makkah). Govorili su jedan s drugim neko vrijeme. Onda ‘Abdullaah Ibni ‘Amr je otišao, a Abdullaah Ibni ‘Umar je ostao plačući. Čovjek ga upita: O Abu ‘Abdur Rahmaan! Šta te je rasplakalo? Ibni ‘Umar reče: Ovaj čovjek ‘Abdullaah ibn ‘Amr mi je upravo rekao da je čuo Rasuulullaah SAWS kako govori: Osoba koja u svom srcu ima makar i malo zrno ponosa, Allaah će ga strmoglaviti u džahannam . (Musnad Ahmad, Tabaraanii i Madžma-'uz- Zawaaid)

Vrijednosti Qur`aana

10-57. O ljudi, već vam je stigla pouka od Gospodara vašeg i lijek za vaša srca i uputstvo i milost vjernicima.  

58. Reci: "Neka se zato Allahovoj blagodati i milosti raduju, to je bolje od onoga što gomilaju."  

16-102. Reci: "Od Gospodara tvoga objavljuje ga melek Džibril kao istinu, da još više učvrsti vjernike u vjerovanju, i da bude putokaz i radosna vijest svim muslimanima."

17-82. Mi objavljujemo u Qur’aanu ono što je lijek i milost vjernicima, 

29-45. Kazuj Knjigu koja ti se objavljuje 

35-29. Oni koji Allahovu Knjigu čitaju i molitvu obavljaju i od onoga čime ih Mi opskrbljujemo udjeljuju, i tajno i javno, mogu se nadati nagradi koja neće nestati

56-75. I kunem se časom kad se zvijezde gube,

76. a to je, da znate, zakletva velika,

77. on je, zaista, Qur’aan plemeniti

78. u Knjizi brižljivo čuvanoj -

79. dodirnuti ga smiju samo oni koji su čisti,

80. on je Objava od Gospodara svjetova.

81. Pa, kako ovaj govor omalovažavate

59-21. Da ovaj Qur’aan kakvom brdu objavimo, ti bi vidio kako je strahopoštovanja puno i kako bi se od straha pred Allahom raspalo. 

1. Abu Sa`iid R.A. kaže da Rasuulullaah SAWS je prenio ovaj hadiith Qudsi: Allaah Subhaanahuu wa Ta‘ala kaže: Onaj koga Qur ‘an drži zauzetim od Mog dhikr-a (sjećanja i du'aa), Ja mu podarim bolje od onog što je dato onima koji čine dua. Uzvišenost Moje riječi (Al-Qur’aana) u poređenju s drugim riječima (knjigama) je poput uzvišenosti  Allaaha nad svim Njegovim stvorenjima. (Tirmidhii)

2. Abu Dharr Ghifaarii R.A. prenosi da Rasuulullaah SAWS je rekao: Ništa neomogućava (veču) bliskoću sa Allaahom nego ono što je (direktno) proizašlo od Allaaha, a to je Al-Qur’aan.(Mustadrak Haakim)

3.  Džaabir R.A. prenosi da Nabii  SAWS je rekao: Qur’aan je prihvatljiv zastupnik i advokat čiji je argument primljen. Onaj ko je čuvao Qur’aan ispred sebe (kao vodič), on će ga odvesti u džannah, a onaj ko ga je čuvao iza svojih leđa (zanemario ga), on će ga odgurati u džahannam . (Ibni Hibbaan)

Bilješka: Qur’aan je advokat čija argumentovanja su prihvaćena znači, u sudnici Allaaha Subhaanahuu wa Ta’aalaa on će braniti one koji su ga čitali i djelovali po njemu, a zahtijevati od onih koji su ga zanemarivali, zbog čega nisu ispunili njegova prava.

4. ‘Abdullaah Ibni ‘Amr R.A.ma. prenosi da Rasuulullaah SAWS je rekao: sijaam (Post) i Qur’aan, oboje će se zastupati za (Allaahovog)  roba na sudnjem danu. sijaam će reći: Ja Rabbi (Gospodaru moj), ja sam ga čuvao od hrane i želja, pa prihvati moje zastupanje za njega. A Qur’aan će reći: Ja Rabb, čuvao sam ga od spavanja navečer, pa prihvati moje zastupanje za njega. Tako da će oboje (sijaam i Qur’aan) zastupati se za njega. (Musnad Ahmad i Tabaraanii)    

5. ‘Umar R.A. prenosi da Nabii  SAWS je rekao: Doista Allaah uzdiže mnoge ljude kroz ovu knjigu (Al- Qur’aan), a neke njime ponižava. (Muslim)

Bilješka: Oni koji rade po onome što je u Qur’aanu Allaah Subhaanahuu wa Ta’aalaa ih počasti s poštovanjem i dostojanstvom na ovom i na onom svijetu, a one koji ne djeluju po Qur’aanu Allaah ih ponizi.

6. Abu Dharr R.A. prenosi da Rasuulullaah SAWS je rekao: (Abu Dharr) Tebi je obavezno da učiš Qur’aan i da se (kroz dhikr) sjećaš Allaaha, Moćnog, Uzvišenog jer to je uistinu sjećanje na tebe na nebesima i svjetlo (upute) za tebe na zemlji. (Bajhaqii)

7. Ibni ‘Umar R.A.ma. prenosi da Nabii  SAWS je rekao: Samo dvjema vrstama ljudi može se zavidjeti. Onome ko me je Allaah podario Qur’aan i on ga uči u toku dana i noći i druga (osoba) kojoj Allaah je podario bogatstvo i on (velikodušno) troši (na Allaahovom putu) u toku dana i noći. (Muslim)

8. Abu-Muusaa Al-As'ari, R.A., kaže da je Allahov Poslanik, sallalaahu 'alajhi wa sallam, rekao: "Vjernik koji uči Qur'aan je kao "utrudždžah" (Citrus Medica, mirisan i sladak limun koji danas raste u Jemenu); ima lijep miris, a i okus mu je lijep. A vjernik koji ne uči Qur’aan je kao tamr (hurma); nema mirisa, a okus joj je sladak. Munaafiq koji uči Qur’aan je kao bosiljak; ima lijep miris a okus mu je gorak, a munaafiq koji ne uči Qur’aan je kao gorka tikvica; nema mirisa, a i okus joj je gorak." (Muttafakuun alejhi)

9. Ibn-Mas'uud, R.A., prenosi da je Allahov Poslanik, sallalaahu 'alajhi wa sallam, rekao: "Ko prouči jedan harf iz Allaah-ove Knjige (Qur’aana), imat će jednu nagradu, a nagrada se deseterostruko uvećava. Ja ne kažem da 'Elif - Lam-Mim' je jedan harf, nego 'Elif je harf, Lam' je harf i Mim' je harf." (Tirmithii)

[image: image48.png]o b 5 4580 (BT 118 8 din 35 06 - 06 235 Y
53 T8 3 3 K B e 5 558l g o
Gl 1 10y o A1 01y Ehia ‘5'1.’;;;3’\‘?‘}? )2;?5\%};3};3 Asj.a:\_dnuﬁ

YAV i6hy ¢ o SHAT 93 8015 ) gos bslor Lol pom




10 Abu Hurajrah R.A. prenosi da Rasuulullaah SAWS je rekao: Učite Qur’aan i izgovarajte ga. Jer doista, primjer onoga ko uči Qur’aan, čita, i izgovara ga ( u tahadždžudu) je kao otvorena kesa puna miska, čiji miris se raširi po čitavoj okolini, a osoba koja je učila Qur’aan ali spava dok mu je Qur’aan u srcu je kao kesa puna miska (mirisa) čiji otvor je zapečaćen. (Muslim)

Vrijednosti Dhikra

2-152. Sjećajte se vi Mene, i Ja ću se vas sjetiti, 

73-8. I spominji ime Gospodara svoga i Njemu se potpuno posveti

13-28. a srca se doista, kad se Allaah spomene, smiruju! 

29-45. bez sumnje, sjećanje na ALLAAH je najveća stvar! 

3-191. za one koje i stojeći i sjedeći i ležeći Allaha spominju 

2-200. spominjite Allaha, kao što spominjete pretke vaše, i još više Ga spominjite! 

7-205. I spominji Gospodara svoga ujutro i navečer u sebi, ponizno i sa strahopoštovanjem i ne podižući jako glas, i ne budi bezbrižan - 

10-61. Što god ti važno činio, i što god iz Qur’aana kazivao, i kakav god vi posao radili, Mi nad vama bdijemo dok god se time zanimate. Gospodaru tvome ništa nije skriveno ni na Zemlji ni na nebu, ni koliko trun jedan, i ne postoji ništa, ni manje ni veće od toga, što nije u Knjizi jasnoj.  

26-217. I pouzdaj se u Silnoga i Milostivoga,

218. koji te vidi kada ustaneš

219. da sa ostalima molitvu obaviš,

220. jer On, doista, sve čuje i sve zna.

57-4 on je s vama gdje god bili

43-36. Onome ko se bude slijepim pravio da ne bi Milostivog veličao, Mi ćemo šejtana natovariti, pa će mu on nerazdvojni drug postati;

37-143. i da nije bio jedan od onih koji Allaha hvale,

144. sigurno bi ostao u utrobi njenoj do Dana kad će svi biti oživljeni,

30-17. Pa, hvaljen neka je Allaah kad god omrknete i kad god osvanete -

33-41. O vjernici, često Allaha spominjite i hvalite,

42. i ujutro i navečer Ga veličajte,

33-56. Allaah i meleki Njegovi blagosilju Vjerovjesnika. O vjernici, blagosiljajte ga i vi i šaljite mu pozdrav!

3-135. i za one koji se, kada grijeh počine ili kad se prema sebi ogriješe, Allaha sjete i oprost za grijehe svoje zamole - a ko će oprostiti grijehe ako ne Allaah? - i koji svjesno u grijehu ne ustraju. 

136. Njih čeka nagrada - oprost od Gospodara njihova i džennetske bašće kroz koje će rijeke teći, u kojima će vječno ostati, a divne li nagrade za one koji budu tako postupili! 

8-33. i Allaah ih neće kazniti sve dok neki od njih mole da im se oprosti.

16-119. Onima koji urade zlo iz neznanja, pa se kasnije pokaju i poprave, Gospodar tvoj će poslije toga, sigurno, oprostiti i samilostan biti.

27-46. Zašto od Allaha ne tražite oprosta, da bi vam se ukazala milost?"

24-I svi se Allahu pokajte, o vjernici, da biste postigli ono što želite.

66-8. O vi koji vjerujete, učinite pokajanje Allahu iskreno

72. ‘Abdullaah Ibni Džaabir R.A.ma. prenosi: Nabii  SAWS je rekao: Ništa bolje od dhikra čovjek ne može uraditi da bi se spasio (Allaah-ove) kazne. Neko je upitao: Čak ni borba u ime Allaaha? On odgovori: Čak ni borba u ime Allaaha (ne spašava ga od Allaah-ove kazne koliko to čini sjećanje na Allaaha) osim da se on toliko hrabro bori da mu se mač slomi u toku borbe. (Tabaraanii i Madžma-’uz-Zawaaid)

73. Abu Hurajrah R.A. prenosi: Nabii  SAWS je rekao: Allaah Subhaanahuu wa Ta’aalaa kaže: Ja sam onakav kako moj rob misli o meni. Ja sam s njim kad me se sjeti; ako me se sjeti u njegovom srcu, Ja se sjetim njega u mome srcu; ako me spomene u skupu, Ja ga spomenem u boljem skupu (skupu malaa’ikah). Ako mi se moj rob približi za pedalj, Ja mu se približim za dužinu ruke; ako mi se približi za dužinu ruke, Ja mu se približim za dvije dužine ruke i ako on hoda prema meni, ja trčim prema njemu. (Bukhaarii) 

Bilješka: Kada osoba nastoji da se približi Allaahu kroz dobro djelo, onda Allaah Subhaanahuu wa Ta’aalaa odgovara na zalaganja njegovog roba time što poveća Svoju pažnju, milost i pomoć.   

74. Abu Hurajrah R.A. prenosi da Nabii  SAWS je rekao: Allaah Svemoćni i Veličanstveni kaže: Ja sam sa mojim robom kad me se sjeti i kad se njegove usne miču dok me spominje. (Ibni Maadžah)

75. ‘Abdullaah Ibni Busr R.A. prenosi da čovjek je rekao: Ja Rasuulullaah SAWS! Ima mnogo naredbi u Islamu (i njihovo ispunjavanje je doista neophodno) reci mi nešto u čemu treba da istrajem. On SAWS odgovori: Budi siguran da je tvoj jezik uvijek zapošljen i time uvijek osvježen dhikrom na Allaaha. (Tirmidhii). 

76. Mu’aadh Ibni Džabal R.A. prenosi: Zadnji razgovor sa Rasuulullaah SAWS koji sam imao u vrijeme rastanka je bio: Ja Rasuulullaah SAWS! Obavijesti me o djelu koje Allaah ‘Azza wa Džall najviše voli? U drugom prenošenju se navodi da Mu’aadh R.A. je upitao: Ja Rasuulullaah SAWS! Reci mi najbolje djelo koje će me dovesti najbliže do Allaaha? On (Rasuulullaah SAWS) odgovori: Umri u stanju  da je tvoj jezik osvježen sjećanjem na Allaaha. (Ovo je moguće samo kad je osoba redovna i vodi računa o sjećanju na Allaaha u svome svakodnevnom životu).(‘Amalne Yawmi wal la ilah li Ibn-us-Sumi,  Bazzaar i Madžma-’uz-Zawaaid)

Bilješka: ‘U vrijeme zadnjeg oproštaja ‘ odnosi se na vrijeme kad je Rasuulullaah SAWS poslao Mu’aadha R.A. da bude guverner Jemena.

77. Abu Dardaa’ R.A. prenosi: Nabii  SAWS je upitao: Hoćete li da vas obavijestim o najboljim djelima, ona koja najbolje čiste od svih vaših djela, cijenjena kod vašeg Rabba (Stvoritelja), ona koja uzdižu vaš nivo do najvisočijeg nivoa i bolja su od trošenja zlata i srebra (u ime Allaah-a) i bolja za vas nego da sretnete svog neprijatelja i da ubijete jedan drugog? Sahaba zatražiše: Reci nam? On reče: To je dhikr na Allaaha Subhaanahuu wa Ta’aalaa. (Tirmidhii)   

78. Ibni Abbaas R.A.ma. prenosi: Nabii  SAWS je rekao: Postoje četiri blagodati koje ako ih neko dobije njemu je podareno ono što je najbolje na ovom i onom svijetu: 1) Srce koje je zahvalno, 2) Jezik koji se sjeća Allaaha, 3)Tijelo koje izdržava teškoće, 4)Žena koja niti vara (njenog muža, i čestita je) niti rasipa (njegovo) bogatstvo. (Tabaraanii)

79. Abu Dardaa’ R.A. prenosi: Rasuulullaah SAWS je rekao: Od Allaaha Subhaanahuu wa Ta’aalaa, Ahsan (ljubaznost) i Sadaqah (dobrotvorni prilog) dolaze Njegovim robovima i dan i noć, ali nema veče ljubaznosti nego kad Allaah podari Svome robu mogućnost da Ga se sjeti. (Tabaraanii i Madžma’uz- Zawaaid)  

80. Hanzhalah Al Usaidi R.A. prenosi: Rasuulullaah SAWS je rekao: Kunem se Jedinim u čijoj ruci je moja duša, ako održavate stanje (vašeg srca) na nivou koji imate kad ste u mom društvu ili dok se sjećate Allaaha, onda bi se Malaaikah (meleci) rukovali s vama u vašim krevetima i na vašem putu. Ali Ja Hanzhalah, ovo (osjećanje) se desi rijetko. On je ovo ponovio tri puta. (ovaj hadiith znači da čovjek ne može održavati isto stanje i nivo osjećanja neprestano, radije rečeno stanje njegova srca se mijenja sa zbivanjima u dnevnom životu).

81. Mu’aadh Ibni Džabal R.A. prenosi: Rasuulullaah SAWS je rekao: Stanovnici džannah (kad dođu do svojih boravišta) neće ni za čim žaliti osim za vremenom koje su proveli (na ovom svijetu) bez sjećanja na Allaah-a. (Tabaraanii, Bajhaqii i Džami-us-Saghir) 

82. Sahl Ibni Hunajf R.A. prenosi: Nabii  SAWS je rekao: Ispunite prava skupova! (A jedno od prava skupova je) obilno sjećanje na Allaaha. (Tabaraanii, Džami-us-Saghir)   

du’aa (dova)

2-186. A kada te robovi Moji za Mene upitaju, Ja sam, sigurno, blizu: odazivam se molbi molitelja kad Me zamoli.

25-77. Reci: "Gospodaru mome je važno samo klanjanje vaše

7-55. Molite se ponizno i u sebi Gospodaru svome, ne voli On one koji se previše glasno mole.

7-56. a Njemu se molite sa strahom i nadom; 

7-180. Allah ima najljepša imena i vi Ga zovite njima

27-62. Onaj koji se nevoljniku, kad mu se obrati, odaziva

2-156. one koji, kada ih kakva nevolja zadesi, samo kažu: "Mi smo Allahovi i mi ćemo se Njemu vratiti!"

157. Njih čeka oprost od Gospodara njihova i milost; oni su na Pravome putu!

20-24. Idi faraonu jer je u zlu svaku mjeru prevršio!"

25. "Gospodaru moj," - reče Musa - "učini prostranim prsa moja*

26. i olakšaj zadatak moj;

27. odriješi uzao sa jezika moga

28. da bi razumjeli govor moj

29. i podaj mi za pomoćnika iz porodice moje

30. Haruna, brata mog;

31. osnaži me njime

32. i učini drugom u zadatku mome,

33. da bismo Te mnogo hvalili

34. i da bismo Te mnogo spominjali,

190. Anas Ibni Maalik R.A. prenosi da Nabii  SAWS je rekao: du’aa (Dova) je osnov 'ibaadata. (Tirmidhii)

191. Nu’maan Ibni Bašiir R.A. prenosi: Čuo sam Nabii  SAWS kako govori: du’aa je 'ibaadah i onda je proučio ovaj ajah: [image: image92.png];}Z}?\:So :.)}1;:\;-:'"5\3«",1“ “:,,,.,.:5, L T < e

 40-60. Gospodar vaš je rekao: "Pozovite Me i zamolite, Ja ću vam se odazvati! Oni koji iz oholosti neće da Mi se klanjaju - ući će, sigurno, u Džehennem poniženi." (Tirmidhii)

192. ‘Abdullaah R.A. prenosi: Rasuulullaah SAWS je rekao: Tražite od Allaaha neke od njegovih blagodati jer Allaah Subhaanahuu wa Ta’aalaa voli da se od njega traži; i najvrjednija iibaadah je očekivanje olakšanja (poslije du’aa). (Tirmidhii)

Bilješka:  Očekivanje olakšanja znači nadanje da du’aa za milost, uputu, i dobro će InšaAllaah biti primljena.

193. Thaubaan R.A. prenosi: Rasuulullaah SAWS je rekao: Samo du’aa mijenja ono što je naređeno, samo pravednost produžava život, a zaista, čovjek je nekada lišen nafaq-e (životnih potreba) zbog njegovih počinjenih grijeha. (Mustadrak Haakim)

Bilješka: Ovaj hadiith objašnjava da je Allaah Subhaanahuu wa Ta’aalaa već odredio da onaj koji traži kroz du’aa da će mu biti podareno ono što traži. U drugom hadithu se navodi da traženje od Allaaha Subhaanahuu wa Ta’aalaa je također unaprijed određeno. Na sličan način, određeno je da ako život neke osobe je šezdeset godina i ako on obavi dobro djelo kao npr. hadždž, onda zbog ovog njegovog djela dvadeset godina će biti dodano njegovom životu. Ovaj čovjek će sad živjeti na ovom svijetu osamdeset godina. (Mirqaat)

194. ‘Ubada Ibni Saamit R.A. prenosi: Rasuulullaah SAWS je rekao: Nema muslimana na zemaljskoj kugli koji učini du’aa Allaahu Suhanahu wa Ta’aalaa, a da mu du’aa nije primljena ili da neka muka shodno njegovoj molitvi neće biti odvraćena ili da neće nagrada biti sačuvana za njega. Čovjek iz grupe reče: Kad je to tako da du’aa je zasigurno primljena ili neki dio nje onda bi trebali mnogo da tražimo. Rasuulullaah SAWS je rekao: Allaah je više darežljiv (nego što vi možete tražiti). (Tirmidhii i Mustadrak Haakim)  

195. Salmaan Al-Faarisii R.A. prenosi: Nabii  SAWS je rekao: Doista je Allaah Subhaanahuu wa Ta’aalaa ima mnogo Hayaa (stida) i daje mnogo čak i bez traženja. Kad neko podigne ruke da uči du’aa da traži od Allaah-a onda Allaah Subhaanahuu wa Ta’aalaa se stidi da ostavi Svoga roba praznih ruku i razočarana. (Tirmidhii)

196. Abu Hurajrah R.A. prenosi: Rasuulullaah SAWS je rekao u Hadithu-il-Qudsi: Allaah Subhaanahuu wa Ta’aalaa kaže: Ja sam (u Mom odnosu) sa Mojim robom onako kako on očekuje od Mene i Ja sam sa njim kad me on pozove. (Muslim)

197. Abu Hurajrah R.A. prenosi: Rasuulullaah SAWS je rekao: Ništa nije toliko časno kod Allaaha Subhaanahuu wa Ta’aalaa kao što je du’aa. (Tirmidhii)

198. Abu Hurajrah R.A. prenosi: Rasuulullaah SAWS je rekao: Onaj ko želi da Allaah Subhaanahuu wa Ta’aalaa prihvati njegovu du’aa (molitvu) u mukama i teškoćama, treba mnogo da čini du’aa u momentima kad se du’aa prima. (Tirmidhii)

[image: image100.png](N Bagy copn B0 2 BB 28 i 505 06 D il (oo 2 51 44

ERY/) a1y s i a1 00y Sl 23319 150201 5




199. ‘Ali R.A. prenosi: Rasuulullaah SAWS je rekao: du’aa je oružje Mu’mina, stub vjere i osvjetljenje nebesa i zemlje. (Mustadrak Haakim)

[image: image101.png]fp b Al Snand 5 06 6
kY

H - se.

:;Jsu&um\sa)ojja@‘v.;—h.
03 0B SO G 1 300 G 8 (il “”;.Jm,.,)wj\,,b
sty ;m.u\i.u)“,U:.\..cw \;W)VPE‘U}G)-UJAJA;J

T pdycens ¢ MW D aif 0Ly

3




200. Abu Hurajrah R.A. prenosi: Nabii  SAWS je rekao: du’aa (Allaahovog) roba nastavlja da se prima dok on ne zatraži nešto što je grješno ili nešto što pogoršava rodbinske veze; pod uslovom da on ne postane nestrpljiv. Neko upita: Ja Rasuulullaah SAWS, šta znači nestrpljivost? On  je rekao: Rob kaže: Tražio sam i tražio, ali nisam vidio nikakvog odgovora. Onda se on razočara (takvim okolnostima) i prestane činiti du’aa. (Muslim)

